
今次劇中除有連番動作、槍戰、爆破及追逐場面，為打
造真實感及加強視覺震撼度，不少場面均是荷槍實

彈；其中自《同盟》開始已在觀眾心目中建立了好打形象
的山聰，坦言今次有兩大挑戰：「特種部隊戲我係第一
次演，仲要係反恐，無論造型、身形要求都嚴格好多，
包括揸槍。今次揸槍都得到好多方面嘅指導，包括武
指同專業人士，同埋因為多真槍，嗰下槍聲係好猛
烈，同真係會有火花，變咗好容易眨眼。Jazz成日
提我哋唔好眨眼，我都算係眨得幾多嗰位。出街時
你哋見到我哋冇乜點眨，係因為Jazz下咗好多苦
功去剪接。」

山聰讚劉穎鏇進步神速

雖已貴為視帝，但山聰為了演出仍是努
力做足功課，之前在首輪官方宣傳片曝光
的「一人搶兩槍」神技，山聰單是事前反

覆練習已花了兩個月時間：「真正拍
嘅時候都NG咗好多次，我自己都不
斷要求retake，咁努力都係想帶刺激
感畀觀眾。」除了苦練槍法及型甫，

山聰又花了3個月時間健身鍛煉：「今次係我有史以來最大
隻。」又大讚日日一齊操Gym的Tiffany進步神速：「其實
我同Tiff同一間Gym嘅，所以變咗嗰時開始我哋已經日日都
見，佢今次真係更加進步。」
至於飾演奸角的展鵬透露最開心是相隔12年後以「身

份互換」形式再與好友馬明合作：「我好記得我喺無綫第
一套做男主角嘅劇係《真相》，當年馬明喺最尾嗰幾集做
反派，我同佢都friend，會一齊踢波，當年好多謝佢支持我
客串做反派，嗰時我已經講，希望將來有套劇馬明做主角
時，我又可以做番反派，客串又好主位又好，呢個係我
其中一個喺TVB最大心願。」對於相隔多年再演奸
角，展鵬笑指最希望觀眾能期待和覺得有新鮮
感：「我一路以嚟最希望就係畀到觀眾新鮮
感，所以做咩角色都冇所謂，反派、小
角色、客串或反串都好，最緊要觀
眾覺得陳展鵬有新鮮感，因為
我哋一年裏面可能出幾套
劇。」

第十六屆亞洲電影大獎頒獎典禮3月12日於香港故宮
文化博物館舉行，大會昨宣布今屆「終身成就獎」將頒予
一代功夫巨星洪金寶，以表彰其為亞洲電影帶來的巨大
貢獻及深遠影響。對於獲此獎項，洪金寶表示：
「非常高興！同時亦十分驚喜在這個時候還可以得
獎，而且是一個對自己演藝生涯肯定的獎項。」
洪金寶師從京劇名伶于占元，身為「七小福」大

師兄的洪金寶，自幼在傳統戲曲嚴師出高徒的教導
下，學會唱念做打的真本領。兒時的梨園生涯不僅
讓洪金寶練得一身扎實基本功，為日後叱咤動作
電影奠下基礎，更培養出刻苦耐勞、敬業樂業的
品德。洪金寶於超過60年的演藝生涯中，為香
港乃至華語電影界留下了濃墨重彩的一筆，他坦
言：「回首一生最自豪的事便是自己當初選擇了
電影這個行業。」洪金寶參演的電影多不勝數，為
觀眾帶來無數經典場面與角色，且題材種類多元。他
亦曾擔任多套電影的監製、導演、編劇及動作指導，
更成立動作電影班底「洪家班」，培養眾多優秀電
影人才，為香港以至亞洲電影創作注入不少力量。

邱禮濤執導的《掃毒3：人在天涯》將於暑期上
映，今次劇情和人物與前兩部並無直接聯繫，但製
作、場面、故事等均全方位升級，演員方面除了
3輯均有參演的古天樂外，《掃毒1》的劉青
雲亦強勢回歸，還有影帝郭富城重磅加盟，
是3人首次同台飆戲。

影片投資近3億，在西雙版納、汕
尾、香港等多地取景，並搭建近5萬平方米的金
三角毒寨進行拍攝。故事講述毒梟康素差（劉青
雲飾）一直帶着手下張建行（郭富城飾）從事毒
品交易，新加入的歐志遠（古天樂飾）因一次意外
與兩人有了過命交情，其後康素差在香港的販毒生意
被警方查處，意外發現身邊有卧底。

電影《掃毒3》暑期上映

由文偉鴻（Jazz）監製，馬國明（馬明）、陳山聰、陳展鵬、江美儀、唐詩
詠、劉佩玥及劉穎鏇（Tiffany）等主演的新劇《隱形戰隊》將於下周一（6日）
播映，其中展鵬與馬明是相隔12年再合作，當年展鵬做男一，馬明則演反派，而
今次他們就「身份互換」，馬明演忠角，他則演反派；展鵬表示最緊要觀眾有新
鮮感，無論要他演什麼角色都可以。

昨晚旅遊節目《吃貨橫掃曼
谷》的幾位主持去了一間特色
Café朝聖，該店設有陶瓷工作室
讓客人在陶瓷上畫畫「陶」冶性
情，化身文青的高海寧選擇畫上
一隻蝴蝶，並說：「畫畫可以全
神貫注，令到我個腦可以停止
諗嘢，呢幾年遇到人生轉折

點，有啲唔開心嘅
事情，亦都試過好
Depressed， Pick
Up番畫畫之後變得
好平靜同平和，令
自己靜番落嚟同
沉澱番。」她
又好鍾意帶本
書去海灘嘆咖
啡，「呢行壓力
比較大，需要有
時間同埋態度去
享受生活，等你嘅
生 活 放 番 慢 少
少，到工作時可
以再衝過。」

高海寧
靠畫畫放鬆心情

陳展鵬追求新鮮感
不介意演反派

12年後再與馬明合作互換身份

亞洲電影大獎表彰貢獻
洪金寶獲頒「終身成就獎」

■高海寧展示
自己的傑作。

■3位影帝古仔、青雲及
城城首次同台飆戲。

■山聰與劉穎鏇在劇
中有勁多對手戲。

■展鵬的角色擅長玩心
理，「殺傷力」超強。




